
卿等朕思今古人心殊異義利之心不同難以古證其勑

諭卿可撰擬來看諭卿知之

附閣臣王錫爵擬勑諭

皇長子冊立一事久已斷自朕心但以方在壯年不妨待

嫡稍緩今欲于明春先行出閣講學之禮其皇三子少待

次年另行長幼之序卽此爲定爾部裏更傳諭各衙門如

勑奉行不許又來激擾其一應禮儀著臨期酌議來看

十二月閣臣王錫爵等請　皇長子先行冠禮䟽曰臣等

今日檢得閣中舊藉始知　累朝皇子出閣必先行冠禮

以便接見講官其題　請又必先自閣臣擬　旨傳下禮

部方可據以奉行卽今　皇長子殿下講讀之期擇在明

春二月初四日則冠禮例該于一月半之前舉行若不預

行傳示恐該用冠服儀物等項臨時造辦不前合行題

請伏乞　聖裁奉

聖諭昨覽卿等奏朕知道了朕意亦慮皇長子出閣未行

冠禮著甚冠服以見講官欲待明春正月中詢于卿等今

卿等奏來甚合朕意膎查大明典禮東宮與王袞冕皮弁

二服冠則皆同其服㔅異今欲行冠禮儀從何行朕意欲

暫著常服出講待冊立後再行加冠禮未遲諭卿等知欽

此〈文肅奏章〉

--

閣臣王錫爵催請出閣　傳諭疏曰今日又蒙　賜手札

論臣等曰朕覽卿等所奏已知道了且買辦一節此疏乃

朕親自刪裁過的出講在外雖則𥳑約在內各衙門造具

所用器皿物件及其備用等項所費不少如若該部科言

其過費出講少候二三年與冊立一倂舉行庶可省費諭

卿等知欽此臣等伏讀後當卽封送該科使其傳諭該部

一體奉行蓋自古朝廷舉行大事者自當不惜小費而人

臣將順大美者亦自不必固爭小節此政體當然亦進言

之體當然也昨該臣等因事納忠自

皇上而言但見以爲饒舌正不知自臣等而言乃一力獲

皇上之深惟恐部科諸臣之有言也蓋臣等昨于下午出

閣之後部臣楊俊民等科臣王德完等一齊見臣等干朝

房商量此事在部臣則謂兩日查徧舊案竝不見有出閣

買金玉之事卽據

皇上冊立後出閣亦無此項錢糧疑爲內臣開寫之誤此

以事言者也在科臣則謂　皇長子養正之初正宜示之

以儉豈可使未親聖賢而先親貨寶未講書藉而先講服

玩此以理言者也此兩言者臣等已經苦口折之大約謂

天子之子與庶人徼賤不同　宮禁之費與外家寒儉不

同卽今　聖諭中所云巨等已先爲

